ՏԵՂԵԿԱՆՔ-ՀԻՄՆԱՎՈՐՈՒՄ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2024 ԹՎԱԿԱՆԻ ՀՈՒՆՎԱՐԻ 10-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Ջրվեժ համայնքի ավագանու 2024 թվականի հունվարիի 10-ի N 5-Ն որոշման մեջ փոփոխություն կատարելու մասին» որոշման նախագիծը Ջրվեժ համայնքի ավագանուն է ներկայացվում «Տեղական ինքնակառավարման մասին» օրենքի 18-րդ հոդվածի 1-ին մասի 5-րդ կետի, 38-րդ հոդվածի 1-ին մասի 1-ին կետի, «Հայաստանի Հանրապետության բյուջետային համակարգի մասին» օրենքի 33-րդ հոդվածի  4-րդ մասի դրույթներին համապատասխան: 
Հաշվի առնելով տեղական տուրքերի հավաքագրման ներկա մակարդակը, առաջարկվում է կատարել հետևյալ փոփոխությունը՝ 

· Համայնքի վարչական տարածքում նոր շենքերի, շինությունների շինարարության թույլտվության համար տեղական տուրքերը նախատեսել 27,496.8 հազար դրամ՝ ավելացնելով 7,196.8 հազար դրամով։ 

· Շենքերի, շինությունների, քաղաքաշինական այլ օբյեկտների վերակառուցման, ուժեղացման, վերականգնման, արդիականացման աշխատանքների շինարարության թույլտվության համար տեղական տուրքի համար նախատեսել 250.0 հազար դրամ՝ այն ավելացնելով 50.0 հազար դրամով։ 

· Համայնքի վարչական տարածքում շենքերի, շինությունների, քաղաքաշինական այլ օբյեկտների քանդման թույլտվության համար տեղական տուրքը պլանավորել 115.0 հազար դրամ՝ այն ավելացնելով 5.0 հազար դրամով։ 
· Համայնքի տարածքում առևտրի, հանրային սննդի, զվարճանքի, շահումով խաղերի և վիճակախաղերի կազմակերպման օբյեկտները, բաղնիքները (սաունաները), խաղատները ժամը 24.00-ից հետո աշխատելու թույլտվության համար տեղական տուրքը նախատեսել 357.5 հազար դրամ՝ ավելացնելով 92.5 հազար դրամով։ 

· Համայնքի տարածքում գտնվող խանութներում, կրպակներում տեխնիկական հեղուկների վաճառքի թույլտվության համար տեղական տուրքը նախատեսել 140.0 հազար դրամ՝ այն ավելացնելով 60.0 հազար դրամով։ 

Հաշվի առնելով համայնքային ենթակայության մանկապարտեզներ հաճախող սաները թիվը, առաջարկվում է Համայնքների ՆՈՒՀ ՀՈԱԿ-ի ծառայության վճարի համար նախատեսել 14,698.0 հազար դրամ հավաքագրման ենթակա գումար՝ նախկինում հաստատված ցուցանիշն  ավելացնելով 300.0 հազար դրամով։ Այլ եկամուտների պլանավորվող ցուցանիշն առաջարկվում է ավելացնել 3,580.0 հազար դրամով՝ հաշվի առնելով հավաքագրումը և պետական բյուջեից տրամադրվող նպատակային հատկացումները, որոնք մուտքագրվում են համայնքի այլ եկամուտների հաշվին։ 
Պետական բյուջեից տրամադրվող նպատակային հատկացումները (սուբվենցիաներ) առաջարկվում է սահմանել 435.8 հազար դրամ՝ հաշվի առնելով համայնքի և մարզպետի աշխատակազմի միջև կնքված պայմանագրերը։ Քանի որ 2024 թվականի ընթացքում չեն իրականացվել աճուրդներ, ուստի առաջարկվում է «Աճուրդի մասնակցության վճարից» սպասվող եկամուտը նվազեցնել 190.0 հազար դրամով։ Համայնքի տնօրինության և օգտագործման տակ գտնվող հողերը հատկացնելու, հետ վերցնելու և վարձակալության տրամադրելու դեպքերում անհրաժեշտ փաստաթղթերի (փաթեթի) նախապատրաստման համար պլանավորված եկամուտը ևս առաջարկվում է նվազեցնել՝ 425.0 հազար դրամով։ 

Համայնքապետարանի աշխատակազմի կողմից իրականացվել են օրենքով սահմանված կարգով անհրաժեշտ բոլոր միջոցառումները՝ շենքերի, շինությունների գույքահարկի և հողի հարկի գումարների  հավաքագրման համար․ մասնավորապես՝ ուղարկվել են պարտավորությունների վերաբերյալ ծանուցագրեր, հարուցվել են վարչական վարույթներ, որոնց հիմնական մասն արդեն իսկ գտնվում են հարկադիր կատարման տիրույթում, մի շարք քաղաքացիների հետ կազմվել են պարտավորությունների մարման ժամանակացույցեր։ Հաշվի առնելով վերոգրյալը, ինչպես նաև ներկայումս հավաքագրման ցուցանիշները, առաջարկվում է պլանավորված եկամուտները նվազեցնել․ «Գույքահարկ համայնքների վարչական տարածքներում գտնվող շենքերի և շինությունների համար»՝ 5,000.0 հազար դրամով, «Հողի հարկ համայնքների վարչական տարածքներում գտնվող հողի համար»՝ 1,800.0 հազար դրամով։
Ելնելով անհրաժեշտությունից բյուջեի ծախսերում առաջարկվում է կատարել հետևյալ փոփոխությունը․

· «Ընդհանուր բնույթի հանրային ծառայություններ» ծրագրի «Տրանսպորտային նյութեր» հոդվածի ծախսը նվազեցնել 900.0 հազար դրամով՝ հաշվի առնելով 2024 թվականի համար նյութերի ձեռքբերման համար կնքված պայմանագրերը։
· «Ջրամատակարարում» ծրագրի «Էներգետիկ ծառայություններ» հոդվածի ծախսը նվազեցնել 2,364.0 հազար դրամով, հիմք ընդունելով մինչև այժմ պոմպերի ծախսած էլեկտրաէներգիայի վճարի չափը
Ջրվեժ համայնքի ավագանու 2024 թվականի հունվարի 10-ի N 5-Ն որոշման մեջ փոփոխություն կատարելու մասին» որոշման նախագիծը և թիվ 1, 2, 3 և 4 հավելվածները ներկայացվում են։
ՏԵՂԵԿԱՆՔ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2024 ԹՎԱԿԱՆԻ ՀՈՒՆՎԱՐԻ 10-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Ջրվեժ համայնքի ավագանու 2024 թվականի հունվարիի 10-ի N 5-Ն որոշման մեջ փոփոխություն կատարելու մասին»  որոշման նախագիծը Ջրվեժ համայնքի ավագանուն  ներկայացնելու  առնչությամբ այլ իրավական ակտերի ընդունման անհրաժեշտություն չի առաջանում: 
ՏԵՂԵԿԱՆՔ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2024 ԹՎԱԿԱՆԻ ՀՈՒՆՎԱՐԻ 10-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ  ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԿԱՊԱԿՑՈՒԹՅԱՄԲ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ջրվեժ համայնքի ավագանու 2024 թվականի հունվարիի 10-ի N 5-Ն որոշման մեջ փոփոխություն կատարելու մասին» որոշման նախագիծը Ջրվեժ համայնքի ավագանուն ներկայացնելու կապակցությամբ Ջրվեժ համայնքի բյուջեի եկամուտները նվազում են 2,164.0 հազար դրամով և ծախսերը նվազում են 2,164.0 հազար դրամով։  
 Աշխատակազմի քարտուղար


                   Ա.Պետրոսյան
